
					இப்பக்கம் மெய்ப்பு பார்க்கப்படவில்லை
395 நினைவு அலைகள்
பட்டதாரி ஆசிரியர் பணிக்கு ஒர் ஆண்டு பயிற்சி தேவைப்படுகிறது.
'எனவே, பட்டதாரி எழுத்தருக்குத் தொடங்கும் சம்பளத்திற்கு மேல் ஒர் ஊதிய உயர்வு கொடுத்துத் தொடங்க வேண்டும். அக் காலத்தில் ஆசிரியர் சமுதாயத்திற்குப் பதவி உயர்வு வாய்ப்புகள்
கட்டை என்பதைக் கருத்தில் கொண்டு, சம்பள விகிதத்தின் மேல் மட்டங்களை முடிவு செய்ய வேண்டும்.
"தனியார் நிர்வாகம், உள்ளாட்சி நிர்வாகம், அரச நிர்வாகம் ஆகியவற்றில் பணிபுரியும் எல்லா ஆசிரியர்களுக்கும் வேறுபாடு இல்லாமல், ஊதியம் இருக்கவேண்டும்.”
இப்படிச் சில அடிப்படைக் கொள்கைகளை எடுத்து வைத்தேன்.
குழு அவற்றிற்கு மறுப்புச் சொல்லவில்லை.
அடிப்படைக் கொள்கையை வற்புறுத்தினேன்
மாறாக, பல்வேறு ஆசிரிய அமைப்புக்கள் கேட்டுள்ள சம்பளவிகிதங்களைச் சொல்லி, அவற்றில் எதை ஏற்றுக் கொள்ளலாம் என்று மடக்கப் பார்த்தார்கள்.
"அதே தகுதி தேவைப்படுகிற பிற பணிகளில் உள்ளவர்களுக்கு என்ன கொடுக்கிறோம் என்பதைப் பொறுத்துத்தான் ஆசிரியர்கள் கேட்டு இருப்பதில், எதை ஏற்கலாம் என்று சொல்ல முடியும்.
“சிலவேளை மற்றவர்கள் ஊதியத்தோடு ஒப்பிட்டால், ஆசிரியர்கள் கேட்டு இருப்பதைவிட அதிகம் கொடுக்க வேண்டியிருக்கலாம்” என்றேன்.
என்னை 45 நிமிடம் மடக்கி மடக்கிக் கேட்டபோதி லும் நான் குறிப்பிட்ட சம்பள விகிதத்தைச் சொல்லாமல் அதற்கான அடிப்படைக் கொள்கைகளையே சொல்லி வந்தேன்.
இத்தனை ரூபாய் போதும் என்று சொல்லவில்லை. சலித்துப் போய், 'இயக்குநருக்கு என்ன சம்பளம் வேண்டும்?' என்று கேட்டார்கள்.
“மற்ற துறைகளின் இயக்குநர்களுக்கு என்ன கொடுக் கிறார்களோ அதைக் கொடுத்தால் போதும். -
"கல்வி இயக்குநருக்கு என்று அதிகம் கொடுக்கவும்
வேண்டாம்; குறைத்து இழிவுபடுத்தவும் வேண்டாம்” என்று சொன்னேன்.

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

